
Annotatsiya. Maqolada naslli qorako‘l qo‘chqorlaridan olingan  qo‘zilarning 

tirik vazni, gul tipi, gul sinfi, o‘rganish natijalari keltirilgan. 

Summary. The article presents the results of the study of live weight, flower 

type, Flower class, of lambs from breeding Blackbird Rams. 

Key words: Karakul sheep, breeding rams, probiotic, food supplement, live 

weight, class. 

 

Kirish. Qishloq xoʻjaligi hayvonlarining xoʻjalik foydali xususiyatlaridan biri 

bu ularning tirik vazni hisoblanadi. Chunki, koʻplab belgilar bilan ijobiy 

korrelyatsion bogʻliqlikka ega. Shu nuqtai nazardan qorakoʻl qoʻylarini urchitishda 

tirik vazniga e’tibor qaratish ulardan olinadigan mahsulotning yuqori boʻlishini 

ta’minlaydi. 

Qorakoʻl qoʻylarining tirik vazni yuqori darajada namoyon boʻlishiga ularning 

zotdorligi, oziqlantirish va tashqi muhit omillari u yoki bu darajada ta’sir koʻrsatishi 

tadqiqotlardan ma’lum. 

Qorakoʻl qoʻylarining tugʻilgan vaqtdagi tirik vazni muhim koʻrsatkich boʻlib, 

qoʻzilarning voyagan yetish davrida mahsuldorligi va genetik potensialining qay 

darajada yuzaga chiqishi toʻgʻrisida fikr yuritishga yordam beradi. Shu sababli, 

qoʻchqorlarning nasl xususiyatlarini baholashda ulardan olingan avlodlarning 

tugʻilgan vaqtdagi tirik vaznini hisobga olish muhim ahamiyat kasb etadi. 

Tadqiqotlarda olingan ma’lumotlarga asosan probiotiklar hayvon organizmida 

(oshqozon ichaklarda) ovqat hazm qilish jarayonini yaxshilash, sovliqlarning sut 

miqdorining oshishi hamda kimyoviy tarkibi miqdor jihatdan yaxshilanishi 

aniqlangan [6].  

Qo‘ylarning o‘sish ko‘rsatkichlarini yaxshilashda ekstruderlangan ozuqalar, 

probiotiklardan foydalanish yaxshi samara beradi [3, 4, 5].  

Tadqiqotlarda “Barokat” yemidan foydalanilganda 4-4,5 oylikda tajriba guruhi 

nazorat guruhidagi qoʻzilardan tirik vazn koʻrsatkichi 3,3 kg yoki 12,8%, 6 oylikda 

esa 3,5 kg yoki 11,7% yuqori oʻsish koʻrsatkichlariga ega boʻlganligi kuzatilgan. 

Tajriba davomida qoʻzilarning mutlaq oʻsish koʻrsatkichi 4-4,5 oylikda tajriba 

guruhida 25,18  kg  ni  tashkil  qilib,  kunlik  oʻsish  tajriba  guruhida  nazorat  

guruhidan 25,0 gram yoki 15,4%, 6  oylikda  tajriba  guruhi,  nazorat  guruhidan  

kunlik  oʻsish  5,0  gram,  3,1%  ga  yuqori koʻrsatkich namoyon qilgan [1]. Bu esa 

ekstruderlangan ozuqalar bilan oziqlantirish orqali qorakoʻl qoʻylari tirik vaznini 

barcha yosh davrlarida yuqori boʻlishini ta’minlashini anglatadi. Umuman olganda 

tirik vaznning barcha yosh davrlarida yuqori boʻlishi ularda goʻshtdorlikning 

shakllanishiga ijobiy ta’sir koʻrsatishini bashorat qilish mumkin.   

Tadqiqotning maqsadi. Qorako‘l qo‘chqorlarini avlodlar tirik vazni, gul tipi, 

gul sinfiga  qarab baholashdan iborat. 

Tadqiqot uslublari. Tadqiqotlar Samarqand viloyati Nurobod tumani “Saxoba 

ota” MCHJ da amalga oshirildi. Tajriba va nazorat uchun 20 boshdan erkak qo‘zilar 

tanlab olindi. 

Guruhlar bir xil sharoitda saqlandi va oziqlantirildi va tajriba guruhidagi naslli 

qo‘chqorlarga “Aktivil-3” probiotigi qo‘llanmasiga asosan, 1 kunda 300 gr/t 

miqdorda berib borildi. 

Tarkibi: 1 kg probiotik ozuqa qo‘shimchasi tarkibida: Clostridium butyricum 1 * 

109 KHB/kg, Bacillus licheniformis 1 * 1012 KHB/kg, Bacillus subtilis 1 * 1012 

KHB/kg. Bakteriyalarning umumiy soni: Bacillus 2×1012 KHB/kg, Clostridium 

1×109 KHB/kg. Koloniya hosil qiluvchi, yordamchi moddalar: kalsiy karbonat yoki 

dekstrin. Chiqarilish shakli: Kukun.  

Qo‘zilarning tirik vazni tug‘ilganda, elektron tarozida 100 gr aniqlikda 

o‘lchandi.  

Naslli qoʻchqorlardan olingan avlodlarning sinflilik koʻrsatkichi qoʻllanmada 

keltirilgan ta’riflarga asoslanib “Qorakoʻlchilikda naslchilik ishlarini yuritish va 

qoʻzilarni baholash boʻyicha qoʻllanma” baho berildi [7]. 

Tajribadan olingan ma’lumotlar variatsion statistika usulida qayta ishlandi.  

(Н.А.Плoхинский, 1969) [2].  

Tadqiqot natijalari. Tadqiqotlarda turli xil yoshdagi qoʻchqorlardan olingan 

avlodlarning tirik vazn koʻrsatkichlari boʻyicha olingan natijalar quyidagi 1-jadvalda 

keltirilgan. 

1-jadval 

Olingan avlodlarning tugʻilgandagi tirik vazni, n=30 

Qoʻchqorlar 

guruhi 

Qoʻchqorlar yoshi 

1,5 yosh 2,5 yosh 

X±Sx Cv X±Sx Cv 

Tajriba 4,34±0,04 5,56 4,41±0,05 5,7 

Nazorat 4,25±0,04
 x
 5,51 4,33±0,05 6,18 

Izoh: x=P < 0,05 

Naslli qoʻchqorlardan olingan avlodlarning tugʻilgandagi tirik vazni boʻyicha 

tahlillar shuni koʻrsatadiki, probiotik qabul qilgan naslli qoʻchqorlardan olingan 

avlodlar tirik vazni nazorat guruhiga nisbatan ustun boʻlgan. Xususan 1,5 yoshli 

tajriba guruhidagi naslli qoʻchqorlardan olingan avlodlar tirik vazni nazoratga 

nisbatan 0,9 kg yoki 2,1% ustunlikka erishgan. 2,5 yoshli naslli qoʻchqorlarda ham 

tajriba guruhi ustunlikka erishgan boʻlib, ustunlik koʻrsatkichi 0,08 kg yoki 1,8% ni 

tashkil qilgan. Shuningdek, 2,5 yoshli tajriba guruhidagi naslli qoʻchqorlarning 

koʻrsatkichi 1,5 yoshdagi tajriba va nazorat guruhidagi naslli qoʻchqorlardan ustun 

boʻlgan. Ustunlik koʻrsatkichi 0,07 va 0,16 kgni tashkil qilgan.  

Tadqiqotlar davomida urugʻlantirish davrida turli yoshli naslli qoʻchqorlardan 

foydalanib olingan avlodlarning sinflilik koʻrsatkichlari baholanib, quyidagi 2-

jadvalda oʻz aksini topgan.   

2-jadval 

Olingan avlodlarning sinflari, % (X±Sx) 

Qoʻchqorlar 

guruhi 
n Elita  1-sinf 2-sinf 

Elita va 1-sinfli 

qoʻzilar chiqimi 

1,5 yoshli qoʻchqorlar avlodlarida 

Tajriba 120 23,33±3,86 61,66±4,43 15,0±3,25 85,0 

Nazorat 111 21,62±3,90 61,26±4,62 17,11±3,57 82,88 

2,5 yoshli qoʻchqorlar avlodlarida 

Tajriba 135 25,18±3,73 63,70±4,13 11,11±2,70 88,89 

Nazorat 126 23,02±3,75 63,49±4,28 13,49±3,04 86,50 

Jadval maʼlumotlari (2-jadval) tahlili shuni koʻrsatadiki, 1,5 yoshlik yoshdagi 

nazorat guruhidagi qoʻchqorlardan olingan avlodlarning 21,62% elita sinfiga mansub 

boʻlib, elita va birinchi sinfli qoʻzilar salmogʻi 82,88% ni tashkil qilgan. Tajriba 

guruhida elita sinfli avlodlar salmogʻi ortgan (1,71%), I sinfli avlodlar miqdorida 

farqlanish yuqori emas (0,4%) va II sinfli avlodlar salmogʻi kamaygan (2,11%). Elita 

sinfli avlodlar salmogʻining ortishi asosan II sinfli avlodlar salmogʻining kamayishi 

hisobiga yuzaga kelgan.  

Tadqiqotlar davomida sun’iy urugʻlantirish davrida 2,5 yoshdagi naslli 

qoʻchqorlardan foydalanilgan. Shuningdek, tajriba guruhi ratsioniga “Aktivil-3” 

probiotigi 1 kunda 300 gr/t miqdorda 30 kun davomida qoʻshilgan. Jadval tahlillariga 

koʻra 1,5 yoshdagi naslli qoʻchqorlar koʻrsatkichiga nisbatan sifat jihatdan 

yaxshilanish yuzaga kelgan. Tajriba guruhi nazorat guruhiga nisbatan solishtirganda 

elita sinfli avlodlar salmogʻi 2,16 foiz yuqori, II sinfli avlodlar samlogʻi kam 

boʻlganligi aniqlandi.  

Tajriba guruhi (2,5 yosh) 1,5 yoshli naslli qoʻchqorlar koʻrsatkichlari bilan 

solishtirganda elita sinfli avlodlar miqdori nazorat guruhidan 3,56%, tajriba 

guruhidan 1,85% yuqori boʻlganligi aniqlangan. 

Xulosa qilib aytganda, “Aktivil-3” probiotigi berilgan naslli qoʻchqorlarning 

belgilarning naslga berilish koʻrsatkichi yuqori boʻlganligini ta’minlagan. 

Shuningdek, naslli qoʻchqorlar 2,5 yoshda 1,5 yoshga nisbatan nasldorlik 

xususiyatlari yuqoriroq namoyon boʻlgan. Olingan natijalarga probiotiklar tarkibidagi 

foydali bakteriyalarning ijobiy ta’sir etganligi bilan izoh berish mumkin.   

Annotatsiya. Qorakoʻl qoʻylari boʻgʻozlikning ikkinchi davri qish va bahorning 

birinchi mavsumiga toʻgʻri keladi. Bu mavsumda yaylov ozuqalarining toʻyimliligi 

past boʻlganligi uchun qoʻshimcha ozuqalari bilan oziqlantiriladi. Qoʻylarning 

boʻgʻozlik davrida vitamin va minerallar yetishmovchiligi modda almashinuv 

jarayonlariga salbiy ta’sir etadi va ualrdan tugʻilgan avlodlarning oʻsish va 

rivojlanishiga salbi ta’sir etadi. Mazkur tadqiqotda semizlik darajasi past boʻlgan 

boʻgʻozlikning ikkinchi davridagi qorakoʻl sovliqlar ratsioniga probiotik, askorbin 

